
lai sabanyak sapuluah urang,

gadang badagok kasadonyo,

ado nan bajangguik panjang-panjang,

sapado panjang jangguiknyo,

alah batanyo nan surang:


"Oi, kawan nan baladang,

pagi-pagi alah heboh-heboh,

apokoh sabab karanonyo,

cubo tarangkan pado kami!"


Lah manjawab raksasa paladang:

"Tidakkoh kalian lihek parak wak den,

alah habiah kanai lanyau,

sarupo dilanyau gajah sakawan,

sabatang tidak elok lai,

kok panyabang karanonyo,

itulah mancik pakai tanduak,

alah payah den dek mancakau,

tapi tidak kunjuang dapek juo."


Alah tagalak kawan-kawannyo:

"Ondeeh, iyo sabana bodong waang,

hanyo mancik sagadang kuku,

tidak dapek dek waang manangkoknyo,

hoi, kawan-kawan, molah kito pacocokkan,

kito acokokkan mancik nantun,


Alah gaduah dalam parak nantun,

mukasuik mancakau binatang nan manggaduah,

iyolah si Bujang Domba,

nan iyo si Bujang Domba,

